
1 Oahppoovttadaga namma 

Sámegillii: Sosiála mediat 1 

Norsk: Sosiale medier 1 

English: Social Media 1  

 

2 Oppalaš dieđut oahpu birra:  

 Oahpu koda: JOU 103-1 

 Viidodat: 5 oahppočuoggá 

 Oahpu lágideapmi: Oahppu lágiduvvo oahppobáikkis Sámi allaskuvllas, ii sáhte neahta 

bokte čuovvut.  

 

3 Oahpu gullevašvuohta 

Oahppu lea geatnegahtton oassin Sámi journalistihka bachelorprográmmas. Oahppu 

heivehuvvo maiddái Ofelaččaide- Ofelaš prošektii mii lea Sámi allaskuvllas.  

 

4 Sisabeassangáibádusat 

Jos leat olggobeale ohccit geat háliidit váldit dán oahpu, de rahppo vejolašvuohtan dása. 

Ohccit fertejit deavdit Sámi allaskuvlla vuođđooahpuid oppalaš sisaváldingáibádusaid.  

 

Sisabeassanvuođđu sáhttá leat juogo oppalaš lohkangelbbolašvuohta (čađahan 

joatkkaskuvlla/logahaga) dahje reálagelbbolašvuohta. Sámegiela gáibádusa sáhttá deavdit 

čuovvovaš vugiid mielde: Norgga joatkkaskuvllas sámegiella 1. dahje 2. giellan 2, Suoma 

logahagas eatnigielladutkkus dahje lohkan sámegiela vierrogiellan ja Ruoŧa gymnásas 

eatnigiellan (modersmål 200 čuoggá) dahje ođđaáigásaš giellan (moderna språk 200-300 

čuoggá) dahje vástideaddji sámegieloahppu doaibmi njuolggadusaid mielde. Sámegiela 

gáibádusa sáhttá maid deavdit sámegiela lohkanbadjeoahpuin, 30 oahppočuoggá, dahje 

vástideaddji oahpuin dahje ceavzit giellageahččaleami maid Sámi allaskuvla lágida. Jus lea 

eahpesihkarvuohta man dási gelbbolašvuohta ohccis lea, de ášši ovddiduvvo fágalaš 

árvvoštallamii ja meannuduvvo dán vuođul. 

 

5 Oahpahusgiella 

Oahpahusgiella lea davvisámegiella, muhto skandináva gielat ja eŋgelasgiella sáhttet 

geavahuvvot. Oahpahus eaŋgalsgillii ii dulkojuvvo. Eará gielaid oahpahus dulkojuvvo dárbbu 

mielde.  

 

6 Sisdoallu 

Studeanta oahppá sosiála mediaid (SoMe) birra, ohppet dálá dihtorservodagaid ja sosiála 

mediaid rolla servodatovdáneamis.  

 

Sámi allaskuvla fállá guokte gurssa oahpu olis:  

 Gursa 1: Kurs i sosiale medier og hvordan man brukes sosiale medier i nyhetsbildet. Kurs 

av NRK Kompetanse eller Institutt for Journalistikk 



  

 Gursa 2: Kurs i publiseringsverktøy og publiseringsstrategier. Valg av emner som 

tiltrekker flere brukere. Kurs av NRK Kompetanse eller Institutt for Journalistikk. 

 

Studeanta oahppá mo SoMe:t doibmet, mii lea ávkin, buorrin, hehttehussan ja noađđin dákkár 

máilmmiviidosaš fierpmádagas. Studeanta oahppá mo ođasdoaimmahusat ja mediaásahusat 

geavahit SoMe fierpmádagaid olahit iežaset mihttojoavkkuid ja oahppá maiddái mo son ieš 

sáhttá geavahit SoMe ođassuorggis. Etihkka vuoruhuvvo, sihke sisdoalu, govaid ja 

publiseremiid ektui, ovdamearkka dihte manne mánáid ferte suddjet SoMe publiseremis. 

Oahppá maiddái mat unohisvuođat ja váttisvuođat leat sosiála mediain. Studeanta maid 

oahppá eanet mo giellaválljejumit leat váikkuheaddjin sosiála mediain, erenomážit 

álgoálbmogiid gielaid dilli máilmmi gielaid ektui. Studeanta oahppá geavahit Facebook, 

Twitter, Instagram, Snapchat ja Google+ ja maiddái ođđa mediašlájaid mat ihtet. Ohppet mo 

ođđasiid ohcá SoMe:s ja mo sáhttet oaččut viidát beroštumi publikummas geat čuvvot sosiála 

mediaid.   

 

7 Oahppanjoksosat 

Máhttu ja diehtu:  

Studeanta  

 diehtá makkárat leat sosiála mediat ja mo dát doibmet iešguđege plattforbmain 

 máhttá oaidnit ávkki sosiála mediain, sihke iežas publiseremis ja go ohcá dieđuid/ 

ođđasiid SoMe:s 

 máhttá árvvoštallat SoMe ehtalaš beliid ja máhttá árvvoštallat mii lea dohkálaš ja mii 

lea dohkkemeahttun publiseremis  

 ádde mo luohtehahttivuohta doaibmá sosiála mediain 

 diehtá mo SoMe nanne olbmuid oktavuođaid ja álbmogiid gullevašvuođaid 

 

Gálggat: 

Studeanta 

 máhttá ráhkadit SoMe siidduid 

 máhttá publiseret ođđasiid sosiála mediain 

 máhttá analyseret sihke iežat ođđasiid ja earáid ođđasiid 

 máhttá ohcat ođđasiid  

 máhttá čilget makkár ehtalaš čuolmmat leat SoMe buvttadeamis 

 

Oppalaš gelbbolašvuohta: 

Studeanta  

 máhttá SoMe buvttadeami 

 diehtá mii lea SoMe doaibma servodagas 

 máhttá analyseret SoMe ođđasiid ja váikkuheami 

 máhttá ehtalaš beliid čilget 

 lea háhkan alcces SoMe gelbbolašvuođa  

 hálddaša muitalusa osiid (stories) SoMe:s  

 



8 Oahpahan- ja oahppanvuogit 

Dán fáttás lea oahpahus klássalanjas. Studeanttain fertejit leat rievttes reaiddut go čuvvot 

oahpahusa mas leat sihke teknihkalaš ja journalisttalaš oasit go ohppet buvttadit SoMe 

ođđasiid, dieđuid ja muitalusaid. Studeanttain leat bargobajit ja maiddái joavkobarggut.  

 

Vurdojuvvo ahte studeanta oassálastá aktiivvalaččat buot lágan oahpahusvugiide. 

Erenoamášvuohta dán oahpus lea ahte Sámi allaskuvla lágida gurssaid daningo leat unnán 

oahppogirjjit sosiála mediaid birra.  

 

9 Gáibádusat beassat eksámenii 

Bargogáibádusaide gullet leat aktiivvalaččat mielde logaldallamiin ja buvttadit jeavddalačča 

geatnegahtton bargguid. Studeanttat geatnegahttojuvvojit čađahit studeantabargguid maid 

fágaoahpaheaddji almmuha logaldallamiid olis. Studeanttat čohkkejit geatnegahtton 

bargobihtáid bargomáhppii. Dohkkehuvvon bargomáhpa lea eaktun beassat eksámenii.  

 

Oahpahus, seminárat ja SoMe kurssat leat geatnegahtton. Fállat bagadallama, árvvoštallama ja 

čuovvolemiid.  

 

Kurssa dohkkeheami gáibádussan lea unnimusat 80 proseantta oassálastin ja buot bargobihtát 

galget leat máhcahuvvon ja 80 proseantta dohkkehuvvon. Fágaoahpaheaddji dohkkeha 

gáibádusaid beassat eksámenii. 

 

10 Eksámen 

Eksámen lea guovtti oasat 3-beaivásaš ruovttueksámen. Vuosttaš oasis, de studeanta ráhkada 

filmma mas lea sihke govva ja teaksta ja dát filbma gullá ođasšládjii. Filbma lea sámegillii.  

 

Nuppi oasis čállá studeanta eanemusat golbma (3) siiddu mas guorahallá sosiála mediaid rolla 

servodagas, sihke ehtalaččat ja ođasgáldun.  

 

 

Árvosánit biddjojit oktii ja goappaš eksámeniin lea seamma mađe deaddu.  

 

Árvosánit addojit ECTS vuogádaga mielde, mas A lea buoremus árvosátni ja E lea vuolemus 

ceavzinárvosátni. F árvosátni mearkkaša ahte ii leat ceavzán. Muđui čujuhuvvo Sámi 

allaskuvlla loahpalaš árvvoštallan- ja eksámennjuolggadusaide.  

 

11 Leago privatisttain vejolaš váldit dán oahpu? 

Ii leat.  

 

12 Kvalitehtasihkkarastin 

Čujuhuvvo Sámi allaskuvlla kvalitehtasihkkarastinvuogádahkii, ja makkár 

vejolašvuođat/geatnegasvuođat studeanttain lea árvvoštallat Sámi allaskuvlla 

oahppofálaldagaid ja bálvalusaid kvalitehta. 

 



Studeantadásis oahppu árvvoštallojuvvo evaluerenčoahkkimis ja studeanttat devdet 

árvvoštallanskovi oahpu loahpahettiin. Ásahusdásis oahppu árvvoštallojuvvo 

studeantaárvvoštallamiid, eksámenraporttaid, sensorraporttaid ja fágaraportta vuođul.  

